
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৪৩৭৪
বাংলাদেশ গেজেট, অতিরিক্ত, জুন ৩, ২০১২




 (২) কোন লাইসেন্স বা ইজারার জন্য আবেদনকৃত এলাকা বিদ্যমান লাইসেন্স বা ইজারার অন্তর্ভুক্ত থাকিলে বা হইলে পরিচালক উক্ত আবেদন নাকচ করিবে।

 (৩) কোন লাইসেন্স বা ইজারার জন্য আবেদনকৃত এলাকা বিদ্যমান লাইসেন্স বা ইজারার মাধ্যমে আংশিকভাবে প্রদত্ত হইয়া থাকিলে, পরিচালক যুক্তিসঙ্গত মনে করিলে আবেদনটি নাকচ করিবেন বা উক্ত এলাকার যে অংশ লাইসেন্স বা ইজারার অন্তর্ভুক্ত নয় উক্ত এলাকায় আবেদনকারীর অনুকূলে লাইসেন্স বা ইজারা মঞ্জুর করিবেন।

 (৪) কোন ভূমি বা এলাকার জন্য একাধিক লাইসেন্স বা ইজারার আবেদন করা হইলে পরিচালক উহা প্রদান করা যুক্তিসঙ্গত মনে করিলে লাইসেন্স বা ইজারা মঞ্জুরের জন্য পরিচালক নিম্নবর্ণিত পদ্ধতি অনুসরণপূর্বক উহা প্রদান করিবেন, যথাঃ—



(ক) আবেদনকারীগণের মধ্যে যদি কেহ কোন আইন দ্বারা বা উহার অধীন গঠিত কোন সংস্থা বা কর্তৃপক্ষ বা এইরূপ সংস্থা বা কর্তৃপক্ষ কর্তৃক মনোনীত কোন এজেন্সি বা কোম্পানী হয়, সেইক্ষেত্রে উক্ত আবেদনকারীকে অগ্রাধিকার দেওয়া হইবে;


(খ) দফা এর বিধান সাপেক্ষে, ইজারার জন্য আবেদনকৃত এলাকায় আবেদনকারীগণের মধ্যে যদি কোন ব্যক্তির অনুসন্ধান লাইসেন্স থাকে এবং এইরূপ লাইসেন্সের শর্তাবলী সন্তোষজনকভাবে প্রতিপালিত হয়, সেইক্ষেত্রে উক্ত আবেদনকারীকে অগ্রাধিকার প্রদান করা হইবে; এবং


(গ) দফা (ক) ও (খ) এর বিধান সাপেক্ষে, বিভিন্ন তারিখে নথিভুক্ত আবেদনসমূহের ক্ষেত্রে সর্বাগ্রে নথিভুক্ত আবেদনকারীকে লাইসেন্স অথবা ইজারা মঞ্জুরীর জন্য অগ্রাধিকার প্রদান করা হইবে যদি, আবেদনকারী উক্ত লাইসেন্স বা ইজারা পাইবার জন্য আর্থিকভাবে সক্ষম এবং অন্যরূপ যোগ্যতাসম্পন্ন হয়।



 (৫) পরিচালক, সরকারের পূর্বানুমোদন ব্যতিরেকে কোন লাইসেন্স বা ইজারা মঞ্জুর করিতে পারিবে না।

 (৬) আবেদনপ্রাপ্তির পর, পরিচালক—




(ক) উক্ত আবেদন নিষ্পত্তির জন্য আবেদনকারীকে আবেদন প্রাপ্তির ১৫ (পনের) কার্য দিবসের মধ্যে প্রয়োজনীয় তথ্য ও কাগজপত্রাদি দাখিল করিবার নির্দেশ প্রদান করিতে পারিবেন;


(খ) আবেদনপত্র ও সংশ্লিষ্ট কাগজাদি যাচাইপূর্বক সন্তুষ্ট হইলে উহার সুপারিশসহ আবেদনটি আবেদনপ্রাপ্তির তারিখ হইতে ৬০ (ষাট) কার্য দিবসের মধ্যে উপ-বিধি (৫) অনুসারে অনুমোদনের জন্য সরকারের নিকট প্রেরণ করিবেন বা উক্ত সময়ের মধ্যে যুক্তিসঙ্গত কারণ উল্লেখপূর্বক নাকচ করিয়া উহা আবেদনকারীকে লিখিতভাবে অবহিত করিবেন।

